
ICYMI  لانگ آئلینڈ بزنس نیوز میں گورنر :HOCHUL  ہوکول( کا اداریہ: لانگ آئی لینڈ کے خاندانوں کے لیے(
  استطاعت کے بحران کو کم کرنا

  
  

)کیتھی   Kathy Hochul( میں گورنر  Long Island Business Newsگزشتہ روز، لانگ آئی لینڈ بزنس نیوز )
ہوکول( کی طرف سے نیویارک میں روزمرہ اخراجات سے نمٹنے کے لیے ان کی دیرینہ وابستگی کے حوالے سے 

رہائشیوں اور مجموعی طور پر نیو   1،344،000ایک اداریہ شائع ہوا، جس میں ان کی طرف سے لانگ آئی لینڈ کے 
( کے چیکس بھیجنے کی نئی تجویز بھی  Inflation Refundملین باشندوں کو افراط زر کے ریفنڈ )  8.6یارک کے 
  اور ذیل میں بھی دستیاب ہے:  اس اداریے کا متن آن لائن دیکھا جا سکتا ہےشامل ہے۔ 

  

( تک، لانگ آئی لینڈ کے باشندوں کو استطاعت کے حوالے سے منفرد  Mineola( سے مینیولا ) Montaukمونٹاؤک )
مشکلات کا سامنا ہے۔ چاہے معاملہ اپنے بچوں کی تعلیم کے لیے بچت کا ہو، پراپرٹی ٹیکسز کی ادائیگی کا انتظام ہو،  

پورے خطے میں  کھیلوں یا غیر نصابی سرگرمیوں کے لیے ادائیگی ہو، یا روزمرہ کے اخراجات کا انتظام کرنا ہو، 
  خاندان دباؤ میں ہیں۔

  
COVID   کے بعد سے، افراطِ زر نے نیو یارک کے شہریوں کی آمدنیوں کو برُی طرح متاثر کیا ہے۔ گزشتہ چار

اس سے اخراجات کی  —سالوں میں، انڈوں، دودھ اور ڈائپرز جیسی اشیائے ضروریہ کی قیمتوں میں بہت اضافہ ہوا ہے
  یادہ وسیع ہے۔استطاعت کے ایسے بحران میں اضافہ ہوا ہے جو سودے سلف خریدنے کہیں ز

  
لیکن یہاں لانگ آئی لینڈ میں تو اخراجات کی استطاعت کا بحران سودا سلف خریدنے سے کہیں بڑھ کر ہے۔ خاندانوں  

کو سیلاب کا بیمہ، جائیداد کے مسلسل بڑھتے ہوئے ٹیکسز، اور نگہداشت اطفال کے بلند اخراجات کا متحمل ہونے میں  
سے زیادہ اخراجات کا سامنا کرنے کے ساتھ ہے۔  اور یہ سب، ملک بھر کے رہائش کے سب —مشکل درپیش ہے

بزرگوں شہریوں کے لیے، لگی بندھی آمدنی اکثر غیر متوقع طبی بلز یا یوٹیلیٹی کے اخراجات برداشت کرنے کے لیے 
  کافی نہیں ہو پاتی۔

  
ایک محدود بجٹ میں خاندان کی پرورش کرتے ہوئے استطاعت –میں خود ان مشکلات کو سمجھتی ہوں کیونکہ میں نے

کے خدشات سے گزرتے ہوئے ان کو جیا ہے۔ میرے دادا دادی فیکٹریوں میں کام کرتے تھے اور انہیں ریٹائرمنٹ کے  
آٹھ بچوں کی پرورش کی، گزارہ چلانے کے لیے ہر   بعد جو ملتا تھا اس سے گزارہ بمشکل ہوتا تھا۔ میری والدہ نے

ڈالر کو بہت سوچ سمجھ کر استعمال کرتیں، جبکہ ہم دوسروں سے ملنے والے استعمال شدہ کپڑے پہنتے اور رات کے  
  کھانے میں باسی سینڈویچز تل کر کھاتے۔

  
جب میں خود صاحب اولاد ہونے والی تھی، ہم نگہداشت اطفال کے متحمل نہیں تھے، اس لیے مجھے اپنی ملازمت  

چھوڑنا پڑی۔ میں رعایتی گروسری اسٹورز سے خریداری کیا کرتی تھی اور ان دنوں کا خواب دیکھتی تھی جب ہمیں  
رہتی تھی کہ ہم اپنے بچوں کے مستقبل کے لیے  فارمولا دودھ اور ڈائپرز کے لیے بجٹ نہ بنانا پڑے اور فکر مند 

  کیسے بچت کر پائیں گے۔

اسی تجربے کی وجہ سے، تین سال قبل جب سے میں نے گورنر کا عہدہ سنبھالا تھا، اس وقت سے اخراجات کی  
گنجائش کے بحران سے نمٹنا میری اوّلین ترجیح رہی ہے۔ اور یہی وجہ ہے کہ، اگلے ماہ البانی میں جب میں اپنا نیا  

بلین، ٹیکس دہندگان کو واپس کرنے  3نی میں سے $ریاستی بجٹ پیش کروں گی، تو اس میں سیلز ٹیکس کی اضافی آمد 
  کا ایک تاریخی نیا اقدام شامل کروں گی۔

  
( کے تحت، ہم استطاعت کے بحران Inflation Refund planمیرے تجویز کردہ افراط زر کے ریفنڈ منصوبے )

$ کا چیک  300$ سے کم کمانے والے سنگل فائلرز کو 150,000سے آنکھوں میں آنکھیں ڈال کر نمٹ رہے ہیں۔ 
$ ملیں گے۔ یہ رقم سودا سلف، پراپرٹی  500$ سے کم کمانے والے مشترکہ فائلرز کو 300,000ملے گا، جب کہ 

  کے خاندان کا ہاتھ تنگ ہو، آپ کی مدد کرنے کے لیے ہے۔ٹیکسز، نگہداشت اطفال یا جہاں بھی آپ 
  

سودا سلف، کپڑوں، نگہداشت اطفال یہاں تک کہ اپنے پراپرٹی ٹیکس پر  —یہ آپ کا پیسہ ہے جیسے چاہیں خرچ کریں 
  بھی۔

  
افراط زر کے سبب سیلز ٹیکس کی مد میں اضافی آمدنی ہونے کی بدولت، ہم بامعنی ریلیف فراہم کر پا رہے ہیں۔ ذاتی  
طور پر، میں نہیں سمجھتی کہ یہ اضافی آمدنی ریاست کی جانب سے خرچ کی جانی چاہیئے۔ آخرکار، یہ آپ کا پیسہ  

  ئے: یعنی واپس آپ کی جیب میں۔ہے۔ اس کی بجائے، اسے صرف اور صرف ایک جگہ جانا چاہی
  

ملین گھرانوں کو فائدہ پہنچ سکتا ہے اور نیو یارک کے متوسط طبقے کے شہریوں کے لیے حقیقت   8.6اس اقدام سے 
میں فرق پیدا کیا جا سکتا ہے۔ اس سے گروسریز، فارمولا یا ڈائپرز جیسی چیزوں کی ادائیگی میں ایک نوجوان خاندان  

یہ دینے میں ایک نوجوان فرد کو مدد مل سکتی ہے۔ یا اس  کو مدد مل سکتی ہے۔ اس سے طالب علم کے قرضوں یا کرا 
سے دوا کے پیسے پورے کرنے اور سردیوں میں ہیٹنگ سے نبرد آزما ہوتے ہوئے کسی بزرگ شہری کو مدد مل 

  سکتی ہے۔
  

  کے افورڈیبلیٹی ایجنڈا کی صرف شروعات ہے۔ 2025اور یہ نیو یارک کے لیے میرے 
  

یہ افتتاحی افراط زر ری فنڈ ایسے اقدامات پر مبنی ہو گا جو نیو یارک کے خاندانوں کو تحفظ فراہم کرنے اور اس 
  ریاست کو رہنے اور خاندان کی پرورش کے لیے مزید حسبِ استطاعت بنانے کے لیے ہم پہلے ہی اٹھا چکے ہیں۔

  
دفتر میں میرے پہلے دن سے ہی، ہم متوسط طبقے کے ٹیکسز میں رعایت دینے میں تیزی لائے ہیں اور پراپرٹی ٹیکس 

کو کم کیا ہے، جس سے لانگ آئی لینڈ والوں کو ہزاروں ڈالر کی بچت ہوئی ہے۔ ہم نے کرایوں کو کم کرنے اور اس 
ا ہے کہ مزید خاندان اپنی پسند کی کمیونٹیز میں رہنے کے  بات کو یقینی بنانے کے لیے ہاؤسنگ سپلائی میں اضافہ کی

  متحمل ہو سکیں۔
  

نیز ہم نے ٹیوشن کی معاونت میں توسیع کر کے جز وقتی طلباء کو بھی شامل کیا ہے، جس سے کالج کو پہلے سے 
کہیں زیادہ قابل رسائی بنا دیا ہے۔ میری انتظامیہ نے نگہداشتِ اطفال کی معاونت میں بھی نمایاں اضافہ کیا ہے، تاکہ  

  فی ہفتہ تک ادا کرنا پڑے۔ $15اہل خاندانوں کو صرف 
  

ہم نے کم از کم اجرت میں اضافہ کیا ہے اور اسے مہنگائی سے مربوط کر کے یقینی بنایا ہے کہ اجرت بڑھتے ہوئے 
اخراجات کا مقابلہ کر سکے۔ اس سال ہم نے ملک میں پہلی بار بامعاوضہ قبل از پیدائش چھٹی فراہم کی ہے، تاکہ کام  

آمدنی سے محروم نہ ہونا پڑے۔ ہم یوٹیلیٹی بلز کی ادائیگی میں کرنے والی ماؤں کو ڈاکٹر کے پاس جانے کے لیے اپنی 
مدد کر رہے ہیں اور اسکول واپسی کی خریداری کے لیے خاندانوں کو مالی معاونت فراہم کر چکے ہیں۔ اس موسم  

مزید  ملین  2گرما میں، ہم نے والدین کو خوراک کے لیے براہ راست فنڈز فراہم کرتے ہوئے بھوک کے شکار تقریباً 
  بچوں کو کھانا فراہم کرنے میں مدد کی ہے۔

  
بہت سے لانگ آئی لینڈ والوں کے لیے، گھر کا خرچہ، کالج کے لیے بچت، یا صرف اس علاقے میں رہنا جس سے وہ 

  پیار کرتے ہیں پہلے سے کہیں زیادہ مشکل ہو گیا ہے۔ میری انتظامیہ اس صورتحال کو بدلنے کے لیے پرعزم ہے۔



  
ہر روز جاگتے ہی میرے ذہن میں یہ سوچ ہوتی ہے کہ میں نیویارک کے خاندانوں کے لیے زندگی کو مزید قابل  

اس بات کو یقینی بناتے ہوئے کہ آپ نے یہاں لانگ آئی لینڈ میں جو زندگی بنانے میں  —استطاعت کیسے بنا سکتی ہوں
  کھیں۔اس قدر محنت کی ہے آپ اس کو سنوار پائیں اور اسے برقرار ر

  
کو چھوڑ کر اس وجہ سے جانا نہیں  —یا نیویارک کے کسی بھی علاقے —کبھی بھی کسی کو اس خوبصورت علاقے

پڑنا چاہیے کہ یہاں رہنا بہت مہنگا ہو گیا ہے۔ میرا ماننا ہے کہ نیویارک ایک ایسی جگہ ہونی چاہیے جہاں خاندان پھلے 
  ہیں۔پھولیں، فقط زندگی کی گاڑی کھینچنے میں ہی نہ الجھے ر

  
Kathy Hochul  ویں اور پہلی خاتون گورنر ہیں۔57)کیتھی ہوکول( ریاست نیویارک کی  

